
 

ᐅᓐᓂᕐᓗᑕᐅᔪᓄᑦ ᐊᑐᐊᒐᖅ 

 
ᑲᒪᒋᔭᖃᑦᑎᐊᕐᓂᖅ ᓄᓇᓕᑦᑎᓐᓄᑦ 

ᐊᓐᓇᐅᒪ ᓄᓇᓕᖕᓂ ᑐᙵᕕᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᖃᖅᐳᖅ ᑐᓂᓯᓂᕐᒥᒃ ᐊᒻᒪ 
ᑲᒪᑦᑎᐊᖃᑦᑕᐅᑎᓂᕐᒥᒃ. ᐅᕙᓂ, ᑐᓂᓯᓂᖅ ᑕᐅᖅᓰᓂᑐᐃᓐᓇᐅᙱᓚᖅ−ᐊᒥᖅᑳᖃᑎᖃᕐᓂᐅᕗᖅ ᑲᒪᒋᔭᖃᕐᓂᕐᒥᒃ 
ᐊᓯᑦᑎᓐᓂᒃ. ᐃᓚᒋᔭᐅᓪᓗᓂ ᑖᔅᓱᒧᖓ, ᐊᓐᓇᐅᒪ ᐱᓕᕆᐊᖃᓪᓚᕆᒍᒪᕗᖅ ᐃᑲᔪᖅᑐᐃᓂᕐᒥᒃ ᑕᒪᐃᓐᓂᒃ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓂᒃ ᐃᓛᒃᑰᖅᑐᓂᒡᓗ ᓄᓇᓕᖕᒥᐅᓂᒃ ᐃᓚᐅᕙᒃᑐᓂᒃ ᐊᓐᓇᐅᒪ−ᑮᓇᐅᔭᖃᖅᑎᑕᐅᔪᓄᑦ 
ᐱᓕᕆᐊᖑᔪᓄᑦ.  

ᐊᑕᐅᑦᑎᒃᑯᑦ, ᑮᓇᐅᔭᖃᖅᑎᑦᓯᔨᕗᑦ ᖃᐅᔨᒪᑦᑎᐊᕋᓱᐊᒃᐸᒃᐳᑦ ᑕᒪᕐᒥᑦᑎᐊᖅ ᐱᓕᕆᐊᒃᓴᐃᑦ ᐱᒋᐊᖅᑕᐅᓯᒪᔪᓪᓗ ᐊᓐᓇᐅᒪ 
ᐃᑲᔪᖅᑐᖅᐸᒃᑕᖏᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᓱᓕᑦᑎᐊᕐᓗᑎᒡᓗ, ᑭᓯᐊᓂᓗᑦᑕᐅᖅ ᖃᐅᔨᒪᕗᒍᑦ ᐃᓱᒪᒋᔭᒃᓴᐃᑦ 
ᐃᓱᒫᓘᑕᐅᔪᓪᓘᓐᓃᑦ ᓴᖅᑭᑦᑐᓐᓇᕐᓂᖏᓐᓂᒃ. ᑲᒪᒋᔭᖃᖃᑦᑕᐅᑎᓂᖅ ᐊᓯᑦᑎᓐᓄᑦ ᑐᑭᖃᖅᐳᖅ 
ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᑐᑭᓯᐅᒪᓂᕐᒥᒃ ᑲᒪᒋᔭᖃᕐᓂᕐᒥᒡᓗ ᖃᓄᑐᐃᓐᓇᖅ ᐊᑲᐅᙱᓕᐅᕈᑎᒋᔭᐅᔪᓂᒃ 
ᐃᓱᒫᓘᑕᐅᔪᓂᒡᓘᓐᓃᑦ. 

ᓄᓇᓕᖕᓂ ᐱᓕᕆᖃᑎᒋᔭᐅᔪᖅ ᐃᓚᒋᔭᐅᔪᕐᓘᓐᓃᑦ ᐃᓱᒪᒍᑎᒃ ᐊᓐᓇᐅᒪᒧᑦ ᑮᓇᐅᔭᖃᖅᑎᑕᐅᔪᒧᓪᓘᓐᓃᑦ 
ᐱᓕᕆᐊᖑᕙᓪᓕᐊᔪᒪᔪᖅ ᐱᐅᙱᑦᑐᒃᑯᑦ ᐊᒃᑐᐃᓯᒪᓇᓱᒋᒍᓂᐅᒃ, ᐃᓱᒫᓘᑎᒋᔭᒥᓂᒃ ᐅᖃᐅᓯᖃᕈᓐᓇᖅᐳᑦ 
ᐱᓕᕆᔾᔪᓯᒃᑯᑦ ᐊᑖᓂ ᓇᓗᓇᐃᖅᓯᒪᔪᒃᑯᑦ. 

ᐃᓱᒫᓘᑕᐅᔪᓂᒃ ᓴᖅᑭᑦᑎᓂᖅ 

1.​ ᓄᓇᓕᖕᓂ ᐱᓕᕆᖃᑎᒌᑦ ᐅᕝᕙᓘᓐᓃᑦ ᐃᓄᑐᐊᑦ ᓄᓇᓕᖕᒥᐅᑦ ᐃᓱᒫᓘᑎᒥᓂᒃ ᐅᖃᐅᓯᖃᕈᓐᓇᖅᐳᑦ 
ᐊᓐᓇᐅᒪᐅᑉ ᒥᒃᓵᓄᑦ, ᐊᓐᓇᐅᒪᐅᑉ ᐃᖅᑲᓇᐃᔭᖅᑎᖏᓐᓂᒃ, ᐅᕝᕙᓘᓐᓃᑦ ᐊᓐᓇᐅᒪᐅᑉ ᑮᓇᐅᔭᖃᖅᑎᑕᐅᔪᓂᒃ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐃᒪᐃᓕᐅᕐᓗᑎ: 

a.​ ᑎᑎᖅᑲᒃᑯᕕᒃ: 114-505B Astro Hill Terrace, Iqaluit NU, X0A 2H0 

b.​ ᐃᕐᖐᓈᖅᑕᐅᑦ: info@annauma.ca 

c.​ ᖃᕆᑕᐅᔭᒃᑯᑦ ᑕᑕᑎᕆᐊᓕᒃ:  
https://docs.google.com/forms/d/e/1FAIpQLSdr02iQaj7vmNIGI1YPvqfPxE5nDKRY3
hLGd5uZgModMDTy6A/viewform?usp=publish-editor 

ᐃᓱᒫᓘᑎᒋᔭᑎᑦ ᓇᒃᓯᐅᑎᔪᓐᓇᖅᑕᑎᑦ ᐃᓄᒃᑎᑐᑦ, ᖃᓪᓗᓈᑎᑐᑦ, ᐅᐃᕖᑎᑐᓪᓘᓐᓃᑦ. ᐊᑲᐅᙱᓕᐅᕈᑕᐅᔪᖅ 
ᓇᓗᓇᐃᑦᑎᐊᕐᓗᒍ, ᑭᓇᒧᑦ ᐊᒃᑐᐃᖕᒪᖔᑦ ᖃᓄᕐᓗ, ᑭᒃᑯᓪᓗ ᐃᓚᐅᖕᒪᖔᑕ. 

2.​ ᑲᑎᒪᔨᑦ, ᑮᓇᐅᔭᖃᖅᑎᑦᓯᔨᑦ, ᐊᒻᒪ ᐅᑉ ᐃᖅᑲᓇᐃᔭᖅᑎᖏᑦ ᐃᓱᒫᓘᑎᒥᓂᒃ ᐅᖃᐅᓯᖃᕈᓐᓇᖅᐳᑦ 
ᑐᑭᒧᐊᒃᑎᑦᓯᔨᒻᒪᕆᖕᒧᑦ ᐅᕝᕙᓘᓐᓃᑦ ᑲᑎᒪᔨᑦ ᐃᒃᓯᕙᐅᑕᖓᓄᑦ. 

 

https://docs.google.com/forms/d/e/1FAIpQLSdr02iQaj7vmNIGI1YPvqfPxE5nDKRY3hLGd5uZgModMDTy6A/viewform?usp=publish-editor
https://docs.google.com/forms/d/e/1FAIpQLSdr02iQaj7vmNIGI1YPvqfPxE5nDKRY3hLGd5uZgModMDTy6A/viewform?usp=publish-editor


 

ᑲᙳᓇᖅᑑᑎᒋᔭᖃᕐᓂᖅ 

3.​ ᐃᓱᒫᓘᑕᐅᔪᑦ ᓴᖅᑭᑕᑎᑦ ᑕᒪᑐᒨᓇ ᑐᓴᖅᑕᐅᔾᔮᙱᑦᑐᑦ. ᑕᒪᓐᓇ ᑐᑭᖃᖅᐳᖅ ᐃᓄᒃ ᖃᐅᔨᓇᓱᐊᒃᑐᖅ 
ᐃᓱᒫᓘᑕᐅᔪᓂᒃ (ᕿᒥᕐᕈᔨ) ᖃᐅᔨᒪᓂᐊᖅᑐᖅ ᑭᓇᒧᑦ ᓴᖅᑭᓚᐅᕐᒪᖔᑦ, ᑭᓯᐊᓂ ᐊᓯᒥᓄᑦ ᐅᖃᔾᔮᙱᑦᑐᖅ. 

a.​ ᑐᓴᖅᑎᑦᓯᔭᕆᐊᖃᕈᑎᒃ ᐃᓚᒋᔭᐅᓗᓂ ᖃᐅᔨᓴᕐᓂᕐᒧᑦ, ᐅᖃᖃᑎᖃᖅᑳᕐᓂᐊᖅᑐᑦ ᐃᓄᖕᓂᑦ ᐃᓚᐅᔪᓂᑦ 
ᓯᕗᓂᐊᒍᑦ. 

b.​ ᐃᓱᒫᓘᑎᒋᔭᕐᓂᒃ ᑐᓂᓯᒍᕕᑦ ᐃᓄᒃᑎᑐᑦ ᐅᐃᕖᑎᑐᓪᓘᓐᓃᑦ, 
ᑐᑭᓕᐅᖅᑕᐅᔭᕆᐊᖃᑐᐃᓐᓇᕆᐊᖃᖅᐳᑦ. ᐊᔪᕐᓇᙱᑐᐊᕌᖓᑦ, ᐊᓐᓇᐅᒪ ᑲᑎᒪᔨᖏᓐᓂᒃ 
ᑐᑭᓕᐅᕆᔪᖃᕐᓂᐊᖅᐳᖅ. ᑐᑭᓕᐅᕆᔨᑦ ᑭᓱᓕᒫᓂᒃ ᑲᙳᓇᖅᑑᑎᑦᓯᖃᑦᑕᕐᓂᐊᖅᐳᑦ ᐊᒻᒪ ᕿᒥᕐᕈᔨᒧᑦ 
ᑭᓯᐊᓂ ᑐᓴᖅᑕᐅᑎᑉᐸᒡᓗᒋᑦ. 

ᐊᑭᓂᐊᖅᑐᖃᙱᑦᑐᖅ 

4.​ ᐊᓐᓇᐅᒪ ᑎᓕᐅᕆᕗᖅ ᑭᓇᑐᐃᓐᓇᑦᑎᐊᒥᒃ ᐃᓱᒫᓘᑎᖃᖅᑐᓂᒃ ᓂᓪᓕᐊᖃᑦᑕᖁᔨᓪᓗᓂ ᑕᒪᑐᒨᓇ 
ᐱᓕᕆᓂᐅᔪᒃᑯᑦ. ᐃᖅᑲᓇᐃᔭᖅᑏᑦ, ᑲᑎᒪᔩᑦ, ᐊᒻᒪ ᐊᒃᑐᐊᓂᓖᑦ ᑲᑐᔾᔨᖃᑎᒌᑦ ᐊᓐᓇᐅᒪᒥ ᐊᖏᖃᑎᒌᒃᐳᑦ 
ᑭᓇᑐᐃᓐᓇᑦᑎᐊᖅ ᐊᑭᓂᐊᖅᑕᐅᔾᔮᙱᓐᓂᖓᓂᒃ ᐃᓱᒫᓘᑎᒥᓂᒃ ᑕᐃᒪᓐᓇ ᐅᖃᐅᓯᖃᕐᓂᕈᓂ.   

ᕿᒥᕐᕈᐊᖅᓯᒃᑲᓐᓂᕐᓂᖅ ᐃᓱᒫᓘᑕᐅᔪᓂᒃ  

5.​ ᐃᓱᒫᓘᑕᐅᔪᑦ ᐊᓐᓇᐅᒪ ᑮᓇᐅᔭᖃᖅᑎᑕᐅᔪᑦ ᐱᓕᕆᐊᖑᕙᓪᓕᐊᔪᒪᔪᑦ ᕿᒥᕐᕈᔭᐅᓂᐊᖅᐳᑦ 
ᑐᑭᒧᐊᒃᑎᑦᓯᔨᒻᒪᕆᖕᒧᑦ. ᖃᐅᔨᒋᐊᑐᐃᓐᓇᕆᐊᖃᖅᐳᑦ ᐊᓐᓇᐅᒪ ᑲᑎᒪᔨᖏᓐᓄᑦ ᑕᐃᒪᐃᓕᐅᖅᑎᓪᓗᒋᑦ. 

6.​ ᐃᓱᒫᓘᑕᐅᔪᑦ ᐊᓐᓇᐅᒪ ᐃᖅᑲᓇᐃᔭᖅᑎᖏᓪᓘᓐᓃᑦ, ᐃᓚᐅᓪᓗᓂ ᑐᑭᒧᐊᒃᑎᑦᓯᔨᒻᒪᕆᒃ, ᕿᒥᕐᕈᔭᐅᓂᐊᖅᐳᑦ 
ᐃᓛᒃᑰᖅᑐᒧᑦ ᐱᖓᔪᒋᔭᐅᔪᒧᑦ ᓂᕈᐊᖅᑕᐅᓯᒪᔪᒧᑦ ᑲᑎᒪᔨᓄᑦ ᐃᒃᓯᕙᐅᑕᕐᒧᑦ.  

7.​ ᕿᒥᕐᕈᔨᑦ ᐃᓱᒪᓕᐅᕆᓂᐊᖅᐳᑦ ᖃᓄᐃᓕᐅᕐᓂᐊᕐᒪᖔᕐᒥᓂᒃ ᐃᓱᒫᓘᑕᐅᔪᒧᑦ. ᐃᒪᐃᑐᐃᓐᓇᕆᐊᖃᖅᐳᑦ: 

a.​ ᖁᔭᓈᕐᓗᒍ, 

b.​ ᐱᔭᕇᖅᑕᐅᓚᐅᖅᑐᖅ, 

c.​ ᖃᐅᔨᓴᕐᓗᒍ, ᐅᕝᕙᓘᓐᓃᑦ 

d.​ ᐊᓯᐊᓄᖔᖅ ᓇᒃᓯᐅᑎᓗᒍ. 

8.​ ᐊᓐᓇᐅᒪ, ᐊᒻᒪ ᓇᓕᐊᑐᐃᓐᓇᖅ ᐃᒻᒥᒃᑰᖅᑐᑦ ᕿᒥᕐᕈᔨᑦ ᐃᖅᑲᓇᐃᔭᖅᑐᑦ ᐊᓐᓇᐅᒪᒧᑦ, ᐃᓄᖕᓂ 
ᑐᓴᐅᒪᑎᑦᑏᓐᓇᖃᑦᑕᕐᓂᐊᖅᐳᑦ ᖃᓄᖅ ᐃᓱᒫᓘᑎᖏᑦ ᑲᒪᒋᔭᐅᖕᒪᖔᑕ ᓈᒻᒪᒃᑳᖓᑦ. 

ᐃᓱᒫᓘᑕᐅᔪᓂᒃ ᖁᔭᓈᖅᓯᓂᖅ 

9.​ ᕿᒥᕐᕈᔨ ᖁᔭᓈᖅᓯᓂᐊᖅᐳᖅ ᐃᓱᒫᓘᑕᐅᔪᓂᒃ ᐃᒪᐃᒃᑯᑎᒃ: 

a.​ ᐊᒃᑐᐊᓂᖃᙱᓪᓗᓂ ᐊᓐᓇᐅᒪᒧᑦ ᓇᓕᐊᖕᓄᑐᐃᓐᓇᕐᓘᓐᓃᑦ ᐊᓐᓇᐅᒪᒧᑦ ᑮᓇᐅᔭᖃᖅᑎᑕᐅᔪᒧᑦ 
ᐱᓕᕆᐊᖑᔪᒧᑦ ᐱᒋᐊᖅᑕᐅᓯᒪᔪᒧᓪᓘᓐᓃᑦ, ᐊᒻᒪᓗ/ᐅᕝᕙᓗᓃᑦ 

ᐊᓐᓇᐅᒪ ᓄᓇᓕᖕᓂ ᑐᙵᕕᖓᑦ ​            ​     ᐅᓐᓂᕐᓗᑕᐅᔪᓄᑦ ᐊᑐᐊᒐᖅ​                      ᓄᑖᖖᒍᕆᐊᖅᑕᐅᔪᖅ: ᐊᒃᑑᕙ 2026 



 

b.​ ᑐᙵᕕᒋᓗᒋᑦ ᑐᑭᓯᒋᐊᒐᒃᓴᑦ ᓱᓕᙱᑦᑎᐊᖅᑐᑦ ᑕᒻᒪᖅᓯᒪᔪᓪᓘᓐᓃᑦ 

ᑐᑭᑖᕈᑎᑐᐃᓐᓇᑦ 

10.​ ᐃᓱᒫᓘᑕᐅᔪᑦ ᐋᖅᑭᒃᑕᐅᔪᓐᓇᖅᐳᑦ ᑕᐃᒪᐃᑦᑐᖃᖅᑎᓪᓗᒍ: 

a.​ ᐊᑲᐅᙱᓕᐅᕈᑕᐅᔪᖅ ᑐᑭᓯᐅᒪᔭᐅᑦᑎᐊᖅᐳᖅ ᑲᒪᒋᔭᐅᔪᓐᓇᖅᓱᓂᓗ ᖃᓄᐃᓕᐅᖅᑕᐅᑐᐃᓐᓇᕐᓗᓂ 

b.​ ᑖᓐᓇ ᓯᕗᓪᓕᖅᐹᑦᑎᐊᒥ ᐅᖃᐅᓯᐅᒋᐅᕐᒪᑦ ᑕᐃᔅᓱᒧᖓ ᑎᒥᐅᔪᒧᓪᓘᓐᓃᑦ 

c.​ ᐃᓄᐃᑦ ᐃᓚᐅᖃᑕᐅᔪᑦ ᒪᑐᐃᙶᑦᑎᐊᖅᐳᑦ ᐊᒻᒪ ᐋᖅᑭᒃᓯᔪᒪᑦᑎᐊᖅᓱᑎᒃ ᐊᑲᐅᙱᓕᐅᕈᑕᐅᔪᒥᒃ 

11.​ᐋᖅᑭᖃᑎᒌᖕᓂᖅ ᐅᑯᓂᖓ ᐃᓚᖃᕈᓐᓇᖅᑐᖅ: 

a.​ ᐃᓕᓐᓂᐊᖅᑎᑦᓯᓗᑎᒃ, ᐱᓕᒻᒪᒃᓴᖅᑎᑦᓯᓗᑎᒃ, ᐅᕝᕙᓘᓐᓃᑦ ᐃᑲᔪᖅᑐᐃᓗᑎᒃ ᐃᓚᐅᔪᓂᒃ 

b.​ ᐊᖏᒡᓕᒋᐊᖅᑎᑦᓯᓂᕐᒥᒃ ᓇᐅᑦᑎᖅᓱᖅᓯᓂᕐᒥᒃ ᐅᓂᒃᑲᐅᓯᖃᕐᓂᕐᒥᒡᓗ 

c.​ ᐊᓯᔾᔨᖅᓱᐃᓂᖅ ᖃᓄᖅ ᐱᓕᕆᐊᖅ ᑲᔪᓯᑎᑕᐅᓂᐊᕐᒪᖔᑦ 

d.​ ᒪᒥᐊᓐᓂᖅ  

e.​ ᐊᓯᖏᓐᓂᒃ ᐱᓕᕆᔪᖃᖅᐸᑦ ᓈᒻᒪᖅᑰᔨᔪᓂᒃ 

ᖃᐅᔨᓴᕐᓂᖅ 

12.​ᖃᐅᔨᒋᐊᕈᓐᓇᖅᐳᑎᑦ ᐃᓱᒫᓘᑕᐅᔪᓂᒃ ᑕᐃᒪᐃᑦᑐᖃᖅᑎᓪᓗᒍ: 

a.​ ᐃᓱᒫᓘᑕᐅᔪᖅ ᐱᔾᔪᑎᖃᖅᐳᖅ ᑮᓇᐅᔭᓂᒃ ᐊᑐᕐᓂᕐᓗᒃᑐᒥᒃ 

b.​ ᐃᓱᒫᓘᑕᐅᔪᖅ ᐋᓐᓂᖅᑎᑦᓯᔪᖅ ᐋᖅᑭᒃᑕᐅᔪᓐᓇᙱᑦᑐᒥᒃ 

c.​ ᐃᓱᒫᓘᑕᐅᔪᖅ ᑐᑭᓯᓇᑦᑎᐊᙱᑐᖅ ᑐᑭᓯᔭᐅᑦᑎᐊᙱᑐᖅ 

d.​ ᖃᔅᓯᑲᓪᓚᖕᓂᒃ ᐃᓱᒪᒋᔭᒃᓴᓂᒃ ᓴᖅᑭᑦᑐᖃᖅᓯᒪᕗᖅ ᐃᓄᖕᒧᑦ ᑲᑐᔾᔨᖃᑎᒌᒧᓪᓘᓐᓃᑦ 

e.​ ᐃᓄᐃᑦ ᐃᓚᐅᖃᑕᐅᔪᑦ ᒪᑐᐃᙶᙱᓚᑦ ᐋᖅᑭᒍᑎᒃᓴᓂᑦ 

f.​ ᐃᒻᒥᒧᑦ ᐊᕝᕕᐊᕈᑎᑕᖃᖅᐳᖅ ᖃᐅᔨᔭᐅᔭᕆᐊᓕᖕᓂᒃ ᑲᒪᒋᔭᐅᑦᑎᐊᕆᐊᓕᖕᓂᒡᓗ 

13.​ᖃᓄᑐᐃᓐᓇᖅ ᐃᓱᒫᓘᑕᐅᔪᑦ ᕿᒥᕐᕈᔭᐅᖃᑦᑕᕐᓂᐊᖅᐳᑦ ᐃᓛᒃᑰᖅᑐᒧᑦ ᐱᖓᔪᒋᔭᐅᔪᒧᑦ ᓂᕈᐊᖅᑕᐅᓯᒪᔪᒧᑦ 
ᑐᑭᒧᐊᒃᑎᑦᓯᔨᒻᒪᕆᖕᒧᑦ ᐅᕝᕙᓘᓐᓃᑦ ᑲᑎᒪᔨᑦ ᐃᒃᓯᕙᐅᑕᖓᓄᑦ. 

14.​ᖃᐅᔨᓴᖅᑐᖃᖅᑎᓪᓗᒍ ᖃᐅᔨᔪᖃᖅᐸᑦ ᐃᓄᐃᑦ ᓄᓇᓖᓪᓘᓐᓃᑦ ᐱᐅᙱᑦᑐᒃᑯᑦ ᐊᒃᑐᖅᑕᐅᓯᒪᓂᖏᓐᓂᒃ, 
ᐊᓐᓇᐅᒪ ᐅᑯᓂᖓ ᐱᓕᕆᑐᐃᓐᓇᕆᐊᖃᖅᐳᖅ: 

a.​ ᐊᑲᐅᙱᓕᐅᕈᑕᐅᔪᖅ ᐋᖅᑭᒃᓱᑦᑎᐊᕐᓗᒍ ᐃᒥᒃᑯᑦ 

b.​ ᖃᐅᔨᔭᐅᔪᑦ ᑐᓴᖅᑕᐅᑎᓪᓗᒋᑦ ᑮᓇᐅᔭᖃᖅᑎᑦᓯᔨᓄᑦ ᖃᐅᔨᑎᓪᓗᒋᓪᓗ ᑭᖑᓪᓕᕐᒥ ᐱᓕᕆᐊᖑᔪᒃᓴᓂᒃ 

c.​ ᐃᓱᒪᓕᐊᕆᔭᐅᔪᖅ ᐊᒥᖅᑳᖃᑎᖃᕐᓂᐊᕐᓗᓂ ᖃᐅᔨᓴᖅᓯᓂᕐᒧᑦ ᖃᐅᔨᔭᐅᔪᓂᒃ ᑮᓇᐅᔭᖃᖅᑎᑦᓯᔨᓄᑦ 
ᐋᖅᑭᒃᑕᐅᓂᐊᖅᐳᖅ ᐊᑕᐅᑦᑎᒃᑯᑦ ᑲᑐᔾᔨᖃᑎᒌᖑᔪᒧᑦ ᐃᓚᐅᔪᒧᑦ 

d.​ ᐃᓱᓕᑎᓪᓗᒍ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᖃᑎᒌᖕᓂᖅ 

e.​ ᐱᔾᔪᑕᐅᔪᖅ ᐊᓯᐊᓄᖔᖅ ᓇᒃᓯᐅᑎᓗᒍ 

ᑕᑯᔭᒃᓴᓕᐊᙳᖅᑎᑕᐅᓂᖅ 

15.​ᐃᓱᒫᓘᑕᐅᔪᑦ ᓇᒃᓯᐅᔾᔭᐅᖃᑦᑕᕐᓂᐊᖅᐳᑦ ᐊᓯᐊᓄᖔᖅ ᑕᐃᒪᐃᑦᑐᖃᖅᑎᓪᓗᒍ: 

a.​ ᐃᓱᒫᓘᑕᐅᔪᖅ ᖃᐅᔨᓴᖅᑕᐅᔪᕐᓘᓐᓃᑦ ᖃᐅᔨᔾᔪᑕᐅᒃᐸᑦ ᐱᕋᔭᒃᑐᖃᕐᓂᖓᓂ 

b.​ ᐃᓱᒫᓘᑕᐅᔪᖅ ᐃᓚᖃᖅᐸᑦ ᐱᑦᑎᐊᖅᑕᐅᙱᓐᓂᕐᒥᒃ ᐃᒃᓯᖕᓇᖅᓯᓯᒪᓂᕐᒥᒡᓘᓐᓃᑦ ᐅᑭᐅᑭᓗᐊᖅᑐᒥᒃ 

ᐊᕐᕌᒍᑕᒫᖅᓯᐅᑦ ᑲᑎᒪᔨᓄᑦ ᐅᓂᒃᑳᓕᐊᖅ 

16.​ᑐᑭᒧᐊᖅᑎᑦᓯᔨᒻᒪᕆᒃ ᑐᓂᓯᖃᑦᑕᕐᓂᐊᖅᐳᖅ ᑲᑎᒪᔨᓄᑦ ᐊᕐᕌᒍᑕᒫᑦ ᐅᓂᒃᑳᓂᒃ ᐃᓱᒫᓘᑕᐅᔪᓂᒃ ᓴᖅᑭᑕᐅᔪᓂᒃ 
ᑕᒪᑐᒨᓇ ᐱᓕᕆᓂᐅᔪᒃᑯᑦ. ᑖᓐᓇ ᐅᓂᒃᑳᖅ ᐅᑯᓂᖓ ᐃᓗᓕᖃᕐᓂᐊᖅᐳᖅ: 

a.​ ᖃᔅᓯᐅᓂᖏᑦ ᐃᓱᒫᓘᑕᐅᔪᑦ 

b.​ ᓇᐃᓈᖅᓯᒪᔪᒥᒃ ᐅᓂᒃᑲᐅᓯᖃᕐᓂᖅ ᐃᓱᒫᓘᑕᐅᔪᓂᒃ, ᐃᓚᒋᔭᐅᓗᓂ ᖃᓄᖅ ᑲᒪᒋᔭᐅᓚᐅᕐᒪᖔᑕ 
ᐋᖅᑭᒃᑕᐅᓚᐅᕐᒪᖔᑕᓗ 

c.​ ᖃᓄᑐᐃᓐᓇᑦᓯᐊᖅ ᐊᓐᓇᐅᒪ ᖃᓄᐃᓕᐅᓚᐅᕐᒪᖔᑦ ᑕᐃᒪᐃᒃᑲᓐᓂᖁᓇᒍ ᓯᕗᓂᒃᓴᒥ 

